Oqalugiaat Kalaallit ministeriunerannit, Jens-Frederik Nielsen-imit, Europa-Parlamentimi

Strasbourg, ulloq 8. oktober 2025

Ataqqinartoq, siulittaasoq Metsola aamma ataqqinartut Europa-Parlamentimi ilaasortat.

Assut tulluusimaarutigaara ilissinnut Europa-Parlamentimi ilaasortanut oqalugiariartoqqullunga
gaagqusaasimagama.

Ilissi Europami Naalagaaffeqatigiinni innuttat nagisimaneqanngitsumik sinniisorimmasi,
qilanaaraara Kalaallit Nunaata siunissaa pillugu ineriartornitsinni, peqatigiinnitsinnillu EU-mi
avitseqatigissallusi, ineriartorneq peqatigiinnerlu EU-p aamma Kalaallit Nunaata akornanni pillugu.
Peqatigiinneq, uagutsinnut annertuumik isumagqartoq.

Ukioq 2025 tassaavoq ukioq assut pisoqarfiusoq, ilaatigut annilaanartunik, Kalaallit Nunaannut.
Silarsuarput allanngoriartorpoq, sukkasuumik allanngoriartorpoq.

Kalaallit Nunaanni takornartarinngilarput allanngoriartorneq. Uagut innuttagut, Inuiaat Kalaallit,
inuiaapput tulluusimaartut, inuusinnaasimasut avatangiisini ilungersunartuni, Issittumi ukiuni
tusintilinni.

Nunarput imarsuarpullu inuussutigisimavagut, ilutigisaaniillu pinngortitarsuaq ataqqisimallugu,

atugassagullu sinnerlugit tigusarnatigit. Silaannarmut avatangiiserisatsinnut inooriaaserput
naleqqussarsimavarput, ilinniarsimallugillu avatangiisitsinni allanngoriartornerit.

Allanngoriartornerit taakkua atuartuarnerisigut ataaseq paasivarput, uagut immitsinnut
atorfissaqartilluta. Immitsinnut atorfissaqartipput allanngoriartornerit naleqqussarfigiumallugit,
unammilligassat aammali periarfissat.

Inuuinnarsinnaanngikkaluarput inuiagatigiinni innuttaaqataasut tamavimmik
tunniussaqartanngippata, immikkuullarissunillu iliuuseqartanngikkaluarpata. Kalaallit Nunaat
ineriartortinneqarpoq suleqatigiinnikkut, aammalu suleqatigiinnikkut kissaateqarluni
tunngaviusunik, naligiinnikkut, immitsinnullu ataqqinitsigut.

Tamanna suli Kalaallit Nunaanni qitiuvoq. Aamma attaveqgarnitsinnut Kalaallit Nunatta avataani
nunarsuarmioqataasunut. Suleqatigiinneq atorfissaqartipparput, aamma peqatigiinneq nunanik
naligisatsinnik, aamma ingerlatsivinnik uagut naleqartsitatinnik peqartunik.

EU tassaasimavoq aalajaatsoq, tatiginartoq aamma Kalaallit Nunaanniit peqatigisarput
pingaarluinnartoq piffissami ukiut 40 -ut sinnerlugit. Suleqatigiinnerput ineriartorsimavoq
pingaarneritillugit aalisarnermiit, maannali aamma ilinniartitaaneq, aatsitassarsiorneq,
nukissiuuteqarneq, piujuaannartitsineq, ilisimatusarneq silaannaallu allanngoriartornera
sammineqalersimapput.



Peqatigiinnerput piartuaartumik annertusiartorsimavoq, ukiullu ingerlaneranni annertunerulerluni,
kingullermik EU-p nunatsinni allaffeqalerneratigut, sakkoq taanna pingaarluinnarpoq
suleqatigiinnitsinni attaveqaqatigiinnitsinnilu.

EU tassaajuarsimavoq ikinngut aalajaatsoq, uagullu sanitsinniittuarluni,
atorfissaqgartilluinnaleraangatsinni.

Uanga uummammit pisumik ilissi qutsavigiumavissi, EU, nukittuumik Kalaallit Nunaannut
tapersersuinersi pillugu, ullutsinni allanngoraqisuni, maanna aqqusaakkatsinni.

Uagut sanitsinniissimavusi ikinngutitut peqatitullu. Tamanna puigunngisaannassavarput. Qujanaq.

kksk

Siunissarput giviarutsigu, suli ingerlaqqittumik suleqatigiinnitsinnik nukittorsaanissarput,
ineriartortitsinissarpullu suleqatigiinnitsinnik ilissinnik EU-mik uagut kissaateqarpugut.

Silarsuarput avatangiiserisarput sukkasuumik allanngoriartorpoq, unammilligassanillu nutaanik
pilersogartuaannarpoq. Uanga isumaqarpunga Kalaallit Nunarput EU-mut aaqqiissutissanik
tikkuagaqarsinnaasoq. Tamanna nutaanik periarfissanik pilersitsivoq, illugiilluta pigisatsinnik
iluaqutigisinnaasatsinnillu.

Kalaallit Nunaata malinnaavigeqqissaarsimavai Europa-Kommissionip qanittukkut ukiunut
aggersunut aningaasartuutissanik missingersuusiai. Assut nuannaarutigalugu maluginiarparput
nunanut OLT-miittunut — matumanissaaq Kalaallit Nunaannut — aningaasartuutissanut
missingersuusiaasut.

Uagut assut nuannaarutigaagut  aallunneqartussatut  nunatsinnik  suleqateqarnissinni
siunnersuutigisasi, tassalu ilinniartitaaneq, -nunap piinik aatsitassat amigaataasut, nukissiuutit
piujuaannartitsinermik  tunngavillit, digitalinngortitsineq =~ aamma  takornariartitsineq
piujuaannartitsinermik tunngavilik.

Taakkua tamarmik immikkoortuupput assut pingaaruteqartut, annertuunillu periarfissaqarfiullutik
nukittorsaavigineqarnissamut, suleqatigiinnittalu suli ineriartortsinnissaanut. Immikkoortut taakkua
Kalaallit Nunaannut aamma EU-mut iluaqutaasinnaapput.

Uagut aamma assut qiimmaallaatigaarput takullugu sinniunnersuutigineqarmat 530 millioner euro -
nik immikkoortitsisoqarnissaa Kalaallit Nunaannik suleqateqarnermut.

[lisimavarput sivisuunik isumaqatigiinniarnernik ingerlatsisoqartussaasoq, aamma ilissi
parlamentimi ilaasortatut gitiusumik inissisimaffigisassassinnik. Kisianni aningaasat Kommissiunip
siunnersuutigisai assut isumalluarnarput, suleqatigiinnitta suli ingerlaqqittumik
ineriartortinnissaanut.

Tamatumani assersuutigalugu ilaasinnaapput ingerlatsinermi immikkoortunut aningaasalersuinerit,
piujuaannartitsisumik nukissiuuteqarnermi aamma aatsitassanik pisuussutitsinni, matumanissaaq
attaveqaqatigiinnermut atortulersuutini, aatsitassarsiornermi suliniutini assigiinngitsuni.



skeksk

Aatsitassarsiornermik ingerlatsinerput annertusiartortitsiviusoq qitiulersussaavoq pilersuinermik
qularnaariniarnermi, aatsitassanik qaqutigoortunik EU-mut, nunarsuatalu sinneranut. Kalaallit
Nunaata pigai aatsitassat qaqutigoortut 24 atorfissaqartinneqartunit 34-init, EU-mit
suussusilersorneqarsimasut.

Taamaakkaluartoq aatsitassarsiorfinnik ineriartortitsinerit annertuunik
aningaasalersuiviusariaqartarput. [luatitsissagutta aatsitassanik qaqutigoortunik
pisariaqartitatsinnillu piiaanissami, pisariaqarpoq aningaasalersuisussat nalorninaatsitsigut atugaasa
annikinnerulersinneqarnissaat. Suliassaq taanna nalorninaatinik annikinnerulersitsiniarneq
politikkikkut aaqqiissutissaavoq, niuerfiusuniinnaanngitsoq.

2023 -imi EU-p aamma Kalaallit Nunaata peqatigiinneq isumaqatigiissutigaat,
piujuaannartitsisumik aatsitassarsiornikkut naleqartitsinermik pilersitsisoqassasoq. Peqatigiinnermi
tamatumani siunertaavoq Kalaallit Nunaanni aatsitassarsiornerup ineriartortinneqarnerata
tapersersornissaa, ilutigisaanillu aatsitassarsiornermi naleqartitanik pilersitsisoqarnissaa, EU -mi
gorsuusumik ineriartortitsinermut atasumik.

Peqatigiinneq taanna alloriarneruvoq pitsaasoq aamma pingaaruteqartoq, akunnitsinni
suleqatigiinnitsinni, assersuutissaqarporlu suliniutinik EU -mit tapersersorneqarsimasunik. Tamanna
assut iluarisimaarnarpoq.

Nunarsuatsinni sillimaniarnikkut pissutsit maanna atuuttut eqqarsaatigalugit, aamma qorsuusumik
ingerlatsinermut nuukkiartorneq, taamaakkaluartoq pisariaqartitsisoqarpoq sukkanerusumik
ineriartortitsisoqarnissaa. Kalaallit Nunaata nunap piinik qaqutigoortunik aatsitassaataasa
periarfissagartippaatigut nunarsuatsinni oqimaagatigiissitsiniarnerup allanngortinneqarnissaanut,
aamma sillimaniarnikkut. Kisianni sukkasuumik sulisoqartariaqarpoq. Kalaallit Nunaat
piareersimavoq EU peqatigalugu ingerlaqqinnissamut, sukkassuseq annertunerulersinniarlugu.

Aatsitassaatigut kisimik pingaaruteqanngillat sillimaniarnermi oqimaaqatigiissitsinermut,
gorsuusumillu ineriartornermut. Kalaallit Nunaat periarfissaqarpoq EU -mik peqateqarnermut
piujuaannartitsisumik nukissiuuteqarnikkut ineriartortitseqateqarnissamut. Kalaallit Nunaaniipput
erngup nukinga iluaqutigalugu nukissiuuteqarfiliornissamut periarfissat, annertoorsuit maanna
iluaqutigineqanngitsut.

Imeq annertooq nunatsinni pigaarput, aamma sermimiit aattumeersut, kuuit, taamaattumik
angisuunik erngup nukinga atorlugu nukissiuutiliorfissaqqilluarpugut.

Periarfissaqarluarpugut nukissiuutinik qorsuusunik taaneqartartunik avammut niueruteqarnissamut.
Tamanna Kalaallit Nunaannut nutaanik isertitassanik pilersitsissaaq, nunarsuatsinnilu tamarmi
allannguinermik pilersitsisoqarsinnaavoq.



Eqeersimaartumik aningaasalersuisussanik ujarlerpugut suliniutinut taakkununnga, aappaagu
neqeroortitsiviusussanik.

EU-Kommissionip maanna tapersersoreerpaatigut, neqeroortitsinitsinni siullermi, sulilu
suleqatigiinnermut annerusumut piareersimavugut.

Kalaallit Nunaata aamma uagut nammineq nukissiuuteqarnermik ingerlatseqatigiiffiutitta
maannakkorpiaq Europamiut aningaasalersuinermut aningaasaateqarfiat (EIB) oqalogatigaat, Nuup
eqqaani erngup nukinganik nukissiuuteqarfitta allilerneqarnissaa pillugu.

EIB -up Kalaallit Nunaanni aningaasalersuisuusinnaanerani killiliussamik
isumaqatigiissuteqartoqarnissaa piumasaqgaataavoq. Isumagatigiissut pineqartoq maanna
isumaqatigiinniutigineqarpoq, illuatungeriit akornanni. Isumaqatigiissut inissinneqareerpat
naatsorsuutigaarput EIB suliniutini allani aamma peqataasinnaalissasoq, attaveqaasersuutini aamma
aatsitassarsiornermi.

Qilanaaraarput suliniutinik misissuinissarput, suli annerusumik suleqatigiikkumalluta.

EU-mik - aamma nunanik kattuffinnillu taamatulli piumassuseqartunik - suleqateqarnitta
annertusarniarlugu nukittorsarniarlugulu suliniuteqarnitsinni digitaliseeriineq aamma
attaveqaqatigiinnikkut aqutit qitiulluinnarput.

Nunarsuatsinni ullumikkut nuna sunaluunniit aamma aningaasarsiorneq sunaluunniit
ingerlasinnaanngilaq ineriartorsinnaananilu nukittuunik attaveqaqatigiinnikkut
atortorissaaruteqarani.

Nunami ilisarnaateqartumi suut tamarmik ungasissumiinnerannik, nunassittarnermik
avinngarusimasumik aammalu pinngortitamik peqqarniitsumik avatangiiseqartumi,
attaveqaasersuutit teknikkikkut pisariagaannanngilat, - aammali inuunermut aqqutaapput.

Digitaaliusumik attaveqaasersuutit uagutsinni inuiaqatigiinnik ataqatigiissitsisuupput,
ilinniartitaanermi tapersersuutaallutik, peqqinnermik pitsaasumik pilersitsiviusarlutik aamma
inuussutissarsiornermik, aalajangiisuullutillu innuttaasut atugarissaarnerannut, pisortallu
sillimaniarnerannut.

Kalaallit Nunaat imminut atasuuvoq aamma nunarsuarmioqgataavoq qaammataasatigut aamma
immap naqqatigut kabilersuit attaveqaatit iluaqutigalugit. Nunap iluani namminermi
aalajangiisuupput nunami tusagassiornermut attaveqaasersuutigut, immap naqqani kabilitigut
attaveqaatigut aammalu qaammataasat.

Sumiiffiit ilaanni, minnerunngitsumik nunatta avannaani, attaveqaatigut pitsaanngillat,
allanngujasuullutillu, internet-ilu assut sukkaalluni.



Taamaattumik uagut annertoorujussuarmik pisariaqartipparput pitsanngorsaaneq nukittorsaanerlu
digitaaliusumik attaveqaasersuutigut.
Kalaallit Nunaanni digitaaliusumik assigiinngisitsinerput matusariagarparput.

EU -p "Connecting Europe Facility" -ip ataani Kalaallit Nunaanni attaveqaqatigiinnermut
ingerlatseqatigiiffik iluatsittumik tapiiffigineqarsimavoq immap naqqgata misissuiviginissaanut,
piareersaatitut attaveqaqatigiinnermut kabelinik pitsanngorsaanissamut.

Uagut assut soqutigaarput misissuivigissallugit periarfissat arlagartut EU suleqatigalugu Kalaallit
Nunaanniit Europa -mut attavilersuutit eqqarsaatigalugit. Tamatumani aamma ilaassapput
satellitikkut attaveqaatinik pitsanngorsaanissat, minnerunngitsumik nunatta avannaani.

Uagutsinnut aalajangiisuuvoq Kalaallit Nunaanni attaveqaasersuutinik ingerlatsisut
uppernartuunissaat. Tamanna aalajangiisuuvoq, qularnaarineq attaveqaasersuutinik tatiginartunik,
pinngitsoorumallugu illuatungiusut pisinnaassuseqanngitsut, imaluunniit attaviit tatiginanngitsut.

Attaveqaasersuutinik pitsanngorsaaniarnitta ilagaa aamma timmisartutigut attaviit.

2024 -imi nunatsinni illoqarfiit pingaarnersaanni - Nuummi — nunanut tamalaanut timmisartunut
mittarfissuaq nutaaq atulerparput. 2026 -imi pilersaarutigaarput Ilulissani nunanut tamalaanut
timmisartunut mittarfissuup ammarneqarnissaa, Nuummiit 560 km avannarpasinnerusumi, kiisalu
nunap immikkoortuani timmisartut mittarfiat nunatta kujataani Qaqortumi.

Nunanut tamalaanut timmisartunut mittarfitta nutaat aqqutigalugit naatsorsuutigaat
attaveqaasersuutiginnerulernissarput, tamatumalu periarfississavaatigut nunanut tamalaanut
niuernitta annertunerulernissaa, aamma takornariartitsineq. Tamanna pitsaasuussaaq
suleqatigiinnitsinnut peqatigisatsinnut pingaartunut, soorlu EU -mut.

Kalaallit Nunaat EU -lu sivisuumik suleqatigiissimapput niuernikkut, minnerunngitsumik
aalisakkanik qalerualinnillu.

Aalisarnikkut Kalaallit Nunaata aamma EU -p akornanni suleqatigiinneq 1985 -imiilli aallartippoq,
Kalaallit Nunaat Europa -mi aningaasarsiornikkut peqatigiiffik gqimammagu.

Tamatuma kingornali aalisarnermut isumagqatigiissusiortogartarpoq, EU -mi aalisariutinik
pisinnaatitsisumik kalaallit imartaanni aalisarnissamut, taamalu aningaasarsiornikkut
iluaqutaasumik.

Tamanna aamma aqqutissiuussivoq kalaallit aalisakkanik nioqqutissiaasa akileraarutitaganngitsumik
EU-mi niuerfiusumut ingerlanneqartarnissaanut. Tamatumanili apeqqutaavoq naammaginartumik
aalisarnikkut isumaqatigiissuteqarneq.



Ullumikkut aalisarnikkut suleqatigiinnerput aqunneqarpoq “piujuaannartitsisumik aalisarnikkut
suleqatigiinnermut isumagqatigiissutikkut”, suli pingaaruteqartumut EU -mut aammalu Kalaallit
Nunaannut.

Taamaattoq aamma suli aalajangiisuuvoq ingerlaqqittumik aalisarnikkut suleqatigiinnerup
naleqqussarneqarnissaa ineriartornermut aamma aalisarnerup ineriartorneranut atasumik, tamanna
Kalaallit Nunaanni suliffissuaqarnikkut inuussutissarsiutaammat assut pingaaruteqartoq.

Uagut naatsorsuutigaarput aalisarnikkut suliffissuaqarnerup suli aningaasarsiornermi Kalaallit
Nunaanni pingaarnerpaajunissaa ukiuni aggersuni. Tamannalu tunngavigalugu eqaatsumik
periaaseqartariagarpugut, qularnaarlugulu suleqatigiinnitta tamatsinnut illugiimmik
iluaqutaajuarnissaa.

Kalaallit Nunaat nunaavoq tulluusimaartunik aalisartogarlunilu piniartoqartoq. Aalisarneq
taamaallaat uagut aningaasarsiornitsinnut pingaaruteqanngilaq, kisiannili inuiaqatigiinnut aamma
pingaaruteqarpoq, ilaqutariillu amerlasuut inuussutissatigut tunngavigalugu.

Puisinniarnikkut ileqqutoqaq tulluusimaarutaasoq aamma suli inuiagatigiinnut aalajangiisuuvoq.
Puisinniarneq aningaasarsiornikkut isertitsiniutaavoq pingaaruteqartoq, - inuussutaavoq
ilaqutariinnut amerlasuunut. Inuiaqatigiit ilaannut inuit inuussutaannut tunngaviulluinnarpoq.

Puisinniarneq aamma Inuit kulturiannut pingaaruteqarpoq, ilisimasat aamma piginnaanerit
kinguaariinnut tullernut ingerlaqqinneqartarlutik. Uagut nammineq oqaatsigut tunngavigalugit
puisinniarneq inuunitsinni aamma kulturitsinni kinaassutitsinnilu tunngaviupput.

Ataatsimut puisinit nioqqutissianik inerteqquteqarsimaneq niueruteqarnissamik EU-mi niuerfiusuni,
assut pitsaanngitsunik puisinniarnermut sunniuteqarsimavoq, nunami tamarmi neqeroorutaasunik
annertuunik kinguariarfiusimalluni, aamma avammut niuernikkut, puisit amiinik niuernikkut.

Tamakkua tamarmik pipput naak peqqussuteqaraluartoq puisinit niogqutissianut tunngasumik,
nalinginnaasumik ileqqutoqqanik tunngavilimmik nioqqutissiorneq eqqarsaatigalugu, Inuit
piniariaasiannik tunngaveqartumik Inuit aamma nunap inoqqaavisa allat niueruteqarsinnaanerat
eqqarsaatigalugu.

Kommissionip peqqussut nalilersoqqittussaammagu naleqquttuunersoq pillugu nalilersuinerminnut
atasumik, uagut ilumoortumik kissaatigaarput EU -p isumalitigissagaa allannguutinik
pilersitsinissaq, ajoqutaasut pitsaanngitsut unitsinnissaat, pissutsit Kalaallit Nunaanni
inerteqquteqarnerup kingunerisaanik sunniutaasimasut eqqarsaatigalugit.

[lutigalugu ingerlaqqittumik nukittorsarlugulu ineriartortitsinerput akunnitsinni
ikinngutigiinnitsinnik aamma peqatigiinnitsinnik, neriuutigaarput peqatigiilluta
aaqqiissutissarsisinnaagigut apeqqummi uani pingaaqisumi pissutsit.

Uagut tulluusimaarluta ileqqugut aalisarnikkut aamma piniarnikkut suli siunissami Kalaallit
Nunaannut pingaaruteqartussaapput, inuusuttagullu piareersimapput ileqqutta
ingerlateqqginnissaanut.

Inerisaavigigutsigu ineriartortillugulu Kalaallit Nunaata siunissaa, uagut inuusuttatta
ilinniagaqarnissaat annertunerpaamik isumagassaaq. Unammilligassat aamma periarfissat
siunissatsinniittut piumasaqartussaapput piginnaasanik aamma ilisimasanik immikkut ittunik
allannguiumanermik.

Kalaallit Nunaat aamma EU nukittuumik aamma patajaatsumik suleqatigiinnikkut peqatigiipput
ilinniartitaanerni suliassat eqqarsaatigalugit. Kalaallit Nunaanni ilinniartitaanikkut
aaqqissuussinermi nipilersoqataapput, matunillu aammaassillutillusooq ineriartornissamut aammalu
oqariaatsimut best practice.

Suleqatigiinneq tamanna aqqutigalugu ilinniartitaanikkut suliniutigut nukittorsarneqarput,
ilinniartitaanerillu pitsaassusissaat ilikkagaqartassuserlu nukittorsarneqarlutik
pitsaanerulersinneqarsimallutillu.

Qilanaaraarput sulilu ingerlaqqittumik nukittorsarumallugit suleqatigiissutigisagut taakkua,
pingaarluinnartut ilinniartitaanertigut, qularnaarisussat Kalaallit Nunaata peqatigiinnermi
nukittuumik inissisimanissaanik, aamma siunissami.

Siunissamut nasikkutta inuusuttatta suli pitsaanerusumik siunissaqarnissaat eqqarsaatigalugu,
aamma kinguaariit aggersut eqqarsaatigalugit, unammilligassaqarpugut naapitatsinnik
nunarsuatsinni ajornartorsiutinik pingasoqiusanik. Tassaniipput ajornartorsiutit issittumi
pinngortitap sananeqarneranik ileqquanillu aporfissaqartitsisut inuiannillu
ilungersunartorsiortitsisut.

Issittoq allanngoriartorpoq, silaannaap pissusaani sukkatsikkiartortumik aarlerinartorsiornerput
pissutigalugu, killeqarfiit akimorlugit mingutitsineq aamma uumassusillit assigiinngitsorpassuit
tammariartornerat.

Suleqatigiinneq Kalaallit Nunaata aamma EU -p akornanni isumaqatigiissutit pingaaruteqartut
pilersaarusiallu agqutigalugit piviusunngortinneqartarput, pingasoqiusamik nunarsuatsinni
ajornartorsiornerput Kalaallit Nunaanniittoq eqqarsaatigalugu. Tamanna pisarpoq najukkani
ataasiakkaani aamma nunamut tamarmut pilersaarutitsigut, aammali nunarsuatsinnut ataatsimut
atasumik.

Assersuutitut taaneqarsinnaavoq Kalaallit Nunaata kitaani nunami tamarmi nuna eriagisag,
aningaasalersorneqartoq EU -lu suleqatigiinneq aqqutigalugu.



Ileqqutoqganik tunngavilimmik sumiiffiup iluaqutigineqarnera aamma tamaani nunarsuatta
allanngorartunik sananeqaatai naleqarluartut maanna peqateqarput qaffakkiartortumik
takornariartitsisartunit aamma allanit suliffissuaqarnikkut ingerlatsisunit soqutiginninnermik,
silaannaap allanngoriartornera annertusiartortumillu ingerlatsineq sumiiffimmut sunniuteqarput,
soorluttaaq mingutitsineq annertusiartortumillu ingerlatsineq.

Ingerlatsinermut atatillugu nunamut allanngutsaaliukkamut atatillugu periusissiaq, sumiiffiup
uumassuseqarneranik oqimaaqatigiissitsisussaq, assigiinngisitaartumik nunap pissusaa,
nalinginnaasumik atuineq aamma piujuaannartitsisumik ineriartortitsineq, maanna qujanartumik
piviusunngulerput, qujanartumik EU pissutigalugu.

Siunissamut isigisumik neriuutigaarput suleqatigiinnernik amerlanerusunik pilersitsisinnaasugut,
matumani pineqartutut ittunik, unammilligassagut iliuuseqarfigisinnaajumallugit, pingasoqiusamik
nunarsuatta unammilligassai eqqarsaatigalugit.

Suleqatigiinnissamut amerlasuunik periarfissagarpugut, akunnitsinni. Ilaat aatsaat aallartippagut
misissuataarlugit, allalli ukiuni arlagartuni ineriartortinneqarsimallutik.

Peqatigiinnerput piartuaartumik allanngoriartuaarsimavoq, Kalaallit Nunaanni aammalu EU -mi
pisariaqartitsinerit tunngavigalugit.

Uanga isumagqarpunga maanna allannguinissamiittugut, peqatigiinnitta naleqqussarneqarfigisassaani
unammilligassanut imaannaanngitsunut aammalu periarfissanut siunitsinniittunut.

Kissaatigisara ataasiuppat ullumikkut uanga maani oqaatsinnit tigussagisi, taava taanna unaassaaq:
Kalaallit Nunaata Den Europaiske Union atorfissaqartippaa, aamma Den Europaeiske Union -ip
Kalaallit Nunaat atorfissaqartippaa.

Kalaallit Nunaanni Naalakkersuisut sinnerlugit qujamasunnera oqaatigiumavara,
ingerlaqqittuartumik suleqatigiinnitsinnik ineriartortitsinerput Kalaallit Nunaata aamma Den
Europaiske Union akornanni pillugu, isumagarpugullu uagut inuiaqatigiinnitsinni pitsaasumik
siuariartortitsisugut.

Aammaarlunga qujavunga, ilissi tatiginartumik nukittuumillu tapersersoratsigut, nukittuumillu
peqatigiikkata. Naggataagullu — qujanaq tatiginartumik Kalaallit Nunatsinnut ikinngutaagassi.

Qujanaq.



